2026ko martxoaren 17a
Unión del Pueblo Navarro talde parlamentarioari atxikitako foru parlamentari Ángel Ansa Echegaray jaunak 11-26/PES-00066 galdera idatzia egin du Nafarroako Gobernuaren Turismo Zuzendaritza Nagusiko turismo jardueretako ofizialen erreklamazioari buruz. Hona hemen Nafarroako Gobernuaren Kultura, Kirol eta Turismoko kontseilariak horretaz ematen dion informazioa:
Kultura, Kirol eta Turismoko kontseilariak eta Turismoko zuzendari nagusiak kolektibo horretako ordezkariekin bilera bat egin zuten 2025eko maiatzaren 20an, haien aldarrikapenak entzuteko eta planteatutako egoera bertatik bertara ezagutzeko. Bileraren ondotik, Turismoko zuzendari nagusiak harremanetan jarraitu du zenbait kanalen bidez. Lanpostu horiei lotutako funtzioak eta erantzukizunak behar bezala aztertzeko, gainera, Turismoko Zuzendaritza Nagusiak zenbait proposamen egin ditu antolamendu-auditoria bat kontratatzeko, lanpostu bakoitzean egindako zereginak baloratzeko. 
Era berean, Funtzio Publikoaren Zuzendaritza Nagusiari aurkeztutako aldarrikapenak helarazi zaizkio, bai eta lanpostuen inguruan dagoen egoeraren historia ere.
Hori jakinarazten dizut Nafarroako Parlamentuko Erregelamenduaren 215. artikuluan xedatutakoa betetzeko.

